
Justin pakwatam kita-pasot ka-pihtwatimiht cistimawa. kiskithihtam kihciyayisa
poko-ispr kita-ki-pihtwathit itithihtamithici, maka kiyapic pakwatam kita-pasot pihtwawin!
tahtwaw ka-pasot pihtwawin tkosi itwiw “yuck!”




Justin nitawi-kiyokawiw owiciwakana, ikwa owiciwakana okawithiwa
maci pihtwathiwa. Justin itwiw “yuck!”



Justin ostisa pi-kiwihtahithiwa prtostowahk
ka-pihtwatimiht cistimawa. ispi -wapamat,
kiskithihtam kiyapic cistimawa. Justin itwiw “yuck

Justin ayaw micisowikamikohk. awiyak
saskahwiw cistimawa wathawitimihk ita
Justin I-micisot. Justin itwiw “yuck!”



isp1 Justin ka-nitawi-kiyokawat ohkoma, otintw cistimawa ana nocokwisiw ikwa ati saskahwiw.
Justin itwiw “yuck!”

“namwac, namwac,” itwithiwa ohkoma. “kihci-cistimaw awa. athisitiniwak kayas
kiyapacihtwak cistimawa ka-ka-kisimocik ikwa maskihkiy 1-itapacihacik. ithinato cistimaw
wicihiwiw ka-natawihiwaniwik ikwa ka-kanacthiwaniwik, ikwa ka-ka-kisimonaniwik. isp1
ka-saskawahwak cistimaw anohc ka-kisikak, ta-kistithimayahkwaw kohkominawak ikwa
kimosominawak ka-ki-nakatikowahkwaw”.

“maka kiyapic yucky?” isi kakwicimiw ohkoma Justin.

“cistimaw awa tapiskoc nipiy nosisim. mocikan kita-pakasimot
awiyak, maka ahpo mina kita-mamatinikiw awiyak. kohtik

nipiy apacihtaniwiw kita-piminawasot 1-wthkasik miciwin,
tapiskoc waposopahkwisikanapoy, maka kispin kita-saminahk
ohtiwapoy awiyak kita-kisisow. nipiy wihkasin, maka sakahikan
kita-ki-niswanacihcikimakan kispin awiyak namwac nahta
pakasimow. tapiskoc nipiy mithwasin kispin katawa ka-itapatahk
awikact namwac, piyakwan mina cistimaw.

cistimaw kita-ki-macapatisiw ka-pihtwatiht, maka kispin
kihci-cistimaw kita-nanaskomihcik kohkominawak mina
kimosominawak ka-ki-nakatikowahkwaw ita
a-mithwawacikatik pimatisiwin kwayask iyakow
itotamowin!”

“namwac na awasimi yuck kita-ki-itwiyan ka-wapamakwaw
cistimawak 1-pihtwaticik?” Justin kakwicihkimow.

“maka ispt kawapamakwaw ka-pihtwaticik cistimawak,”
Justin itwiw, “kiyapic yuck nikitwan!”




wipahpithiwa ohkoma, “tanisi maka kitha kitithihtin?”

Justin mamitontthihtam mitoni kinwisk ikwa wipahpisiw, “isp1
wapamaki kihci-cistimaw, ...nikananaskomon.”

